
Inatsisartut  Forretningsorden-iani § 36 imm.1 tunngavigalugu Naalakkersuisunut apeqquteqaatit 
makkua apeqquteqaatiginiarpakka:

Inatsisartut oqaluttarfiani qallunaatut oqalusinnaalernissamut pisinnaatitaaffeqarneq pil-
lugu Naalakkersuisunut apeqquteqaat
(Inatsisartunut ilasortaq Lene Knüppel, Demokraatit)

Tunngavigisaq:
Ullumikkut Inatsisartuni ataatsimiinnermi pingaarnertut kaalaallisut oqaatsit atorneqarput, taak-
kualu toqqaannartumik qallunaat oqaasiinut nutserneqartarput. Kisiannili Inatsisartunut ilaasorta-
soq tamakkiisumik kalaallit oqaasiinik atuisinnaanngitsoq saqqunniussassaminik qallunaat oqaa-
sii atorlugit saqqunniussisinnaatitaavoq taakkualu saqqummiussaat toqqaannartumik kalaallit o-
qaasiinut  nutserneqartarput.

Namminersulivinnissamut ungaserujussuanngitsukkut eqqunneqartussamut atatillugu aaqqissu-
ussinerit tamakkua erseqqissumik isummerfigineqarnissaat Demokraatinut pingaaruteqartorujus-
suuvoq. Minnerunngitsumillu tamatumunnga pissutaavoq ukiorpassuarni innuttaasut qallunaa-tu-
innaq oqaluttut ikinnerussuteqartuarallartussaammata, taakkualu ilaat Kalaallit Nunaanni inun-
ngorsimasuupput, sinnerilu maanga nuunnikuussallutik. Ikinnerussuteqartullu taakkua aammat-
taaq nunaqqatimittut kalaallisut oqaasilittut piginnaatitaaffeqarlutillu aammattaaq pisussaatitaaf-
feqartariaqaraluarmata.

Naalakkersuisut Namminersulivinnissamut Inatsisissatut siunnersuutaani  § 20.imi imatut allaq-
qasoqarpoq:

„Kalaallit inuiattut oqaasii tassaapput Kalaallit Nunaanni oqaatsit pisortatigoortumik atorneqar-
tussat“.

1. Namminersulivinnissamut Inatsisissatunit siunnersuut akuerineqassagaluarpat  inuit qiner-
sisartut qinersimasaat allatut ajornartumik  Inatsisartut oqaluttarfianiit qallunaat oqaasi 
atorlugit saqqummiussassaminnik saqqummiusissinnaasuarnissaat Naalakkersuisut qulak-
keerusunnerlugu?

2. Inatsisartut ataatsimiinneri kallaalisut qallunaatullu toqqaannartumik nutserisoqarneq aqqu-
tigalugu malinnaaffigineqarsinaasuarnissaat, kiisalu ataatsimiinnermut atortussat imaqar-
niliallu kalaallisut qallunaatullu allaqqanissaat Naalakkersuisut qulakkeerneqarnissaat isu-
maginiarnerlugu?



3. Inatsisartut 2008-mi Ukiaanerani Ataatsimiinnissaannut Naalakkersuisut oqaatsit ataatsi-
moortinneqarnissaannut inatsisissatut siunnersuummik saqqunniussiniarlutik pilersaarutigi-
saat Inatsisartunit akuersissutigineqassagaluarpat taava Naalakkersuisut oqaatsit ullumikku-
tut atorneqarnissaannik qulakkeerinissamik sulissuteqassanerlutik?

Apeqquteqaatima ullut suliffiusut qulit qaangiutsinnagit akissuteqarfigineqarnissaat matumuuna 
qinnutigaara. 

